
KULIAH  14 Januari 2003

DASAR MILITARI GEORGE BUSH

Pentadbiran Bush lebih terkenal dengan satu siri perkembangan hubungan antarabangsa yang dramatik dan hampir tidak ada inisiatif ataupun idea terhadap isu-isu domestik.

Berakhirnya Perang Dingin

Kepopulariti Bush nampak begitu meluas dalam tempoh tiga tahun pentadbiran disebabkan oleh beberapa kejayaan yang dicapai dalam polisi antarabangsanya. Pada penghujung tahun 1989, beliau telah menghantar angkatan tentera Amerika Syarikat ke Panama untuk menghapuskan pemerintahan regim militari Manuel Noriega.

Walau bagaimanapun, kepopulariti Bush di peringkat awal ini adalah dipengaruhi satu siri transformasi secara menyeluruh terhadap polisi antarabangsa, yang mana menjadikan tahun 1989 dan 1990 sebagai salah satu suasana zaman yang amat penting dalam sejarah dunia moden. Terdapat berbagai teori atau andaian tentang persoalan mengapa dunia ini berubah begitu cepat dan secara dramatiknya pada tahun-tahun tersebut (1989 dan 1990). Satu penjelasan yang popular adalah tertumpu kepada Mikhail Gorbachev - merombak politik negaranya dengan melancarkan dua polisi baru, iaitu Glasnost (openness/keterbukaan) dan Perestroike (reform or restructuring/penstrukturan semula).

Usaha Gorbachev untuk membawa perubahan ke atas kehidupan masyarakat Soviet telah mencapai kejayaan yang cepat. Kebanyakan negara pengaruh Soviet mula menuntut kemerdekaan sendiri. Dalam pada itu beliau mengakui dirinya masih seorang komunis, dan usaha perubahan yang dibawanya hanyalah untuk menyempurnakan sistem Soviet (komunis).

Salah satu kesan yang dramatik ekoran perubahan yang dibuat oleh pentadbiran Gorbachev ialah kejatuhan empayar Soviet yang bermula pada tahun 1989. Dalam tempoh beberapa bulan sahaja, hampir semua negara pengaruh Soviet yang terbentuk dalam apa yang dikenali sebagai Soviet bloc di tengah dan timur Eropah seperti Poland, Hungary, Czechoslovakia, Bulgaria, Romania dan Jerman Timur mula merombak kerajaan masing-masing bagi mewujudkan kerajaan rejim noncomunist regime, malah dalam beberapa kes membentuk rejim anti-komunis. 

Gabungan negara-negara Komunis di Eropah kini telah runtuh. Pada 9 November 1989, iaitu apabila kerajaan Jerman Timur mula merobohkan tembok pemisah Berlin Wall yang hampir 30 tahun telah menjadi simbol konflik Perang Dingin, dan membenarkan aliran keluar masuk antara kedua-dua negara Jerman Timur dan Jerman Barat.

Di mana-manapun, cabaran terhadap komunisme tidaklah pernah mencapai kejayaan. Pada bulan Mei tahun 1989, para pelajar di China mula menganjur tunjuk perasaan menuntut kerajaan mengadakan perubahan politik secara demokratik, yang mana pernah dijanjikan oleh kerajaan selepas pentadbiran Mao tetapi tidak ditunaikan. Kesan daripada tindakan tersebut ialah pembunuhan beramai-ramai di Tiananmen Square dalam bandar Beijing pada 3 Jun 1989.

Namun peristiwa di China telah tidak mendapat sokongan daripada mana-mana dunia komunis sendiri. Pada 25 Disember 1991, Mikhail Gorbachev telah meletak jawatan presiden dan ini telah menamatkan riwayat U.S.S.R. selama hampir 75 tahun selepas kelahirannya.

Dalam perubahan yang dramatik tersebut, polisi antarabangsa Amerika Syarikat selama empat dekad, yang berpaut kepada premis ‘bertahan’, telah tiba-tiba menjadi ketinggalan zaman.

Kini rejim Gorbachev harus mengambil langkah-langkah wajar bagi mengurangkan persaingan negaranya dalam bidang persenjataan dengan Amerika Syarikat. Pada tahun 1988, kedua-dua ‘superpower’ dunia ini telah menandatangani satu perjanjian memusnah persenjataan nuklear mereka di Eropah. Pada masa yang sama, negara-negara merdeka bekas Soviet Union di tengah dan timur Eropah merayu bantuan ekonomi melalui subsidi, pinjaman dan pelaburan, namun Amerika Syarikat terpaksa melambat-lamatkan responnya kepada negara-negara berkenaan.

Perang Teluk

Peristiwa-peristiwa sepanjang tahun 1989 hingga 1991 telah meletakkan Amerika Syarikat dalam kedudukan yang terjamin sebagai kuasa ulung atau superpower di dunia. Negara Jerman dan negara Jepun sekali pun merupakan menjadi kuasa ekonomi dunia tetapi mereka tidak mempunyai kekuatan militari yang signifikan. Manakala negara China pula masih kekal dengan polisi tutup pintunya dalam hal ehwal antarabangsa.

Peristiwa-peristiwa pada tahun 1990 dan 1991 barangkali dapat memberi dua jawaban, yakni kedua-duanya membawa kesan ke atas polisi antarabangsa Amerika Syarikat sendiri. Pertama, Amerika Syarikat akan mengurangkan kekuatan militarinya secara cepat dan menumpukan kepada masalah domestik, terutamanya mengatasi masalah kekurangan bekalan tenaga dan sumber perindustrian. Kedua, Amerika Syarikat akan terus menggunakan kuasanya secara aktif, bukan untuk melawan komunis tetapi untuk melindungi kepentingan ekonominya. 

Sekali lagi, jawaban kedua ini telah mengarah Amerika Syarikat ke dalam kancah politik di Timur Tengah. Pada 2 Ogos 1990, angkatan tentera Iraq telah menakluk negara Kuwait, iaitu jiran mereka yang kaya dengan sumber minyak. Pentadbiran militari Iraq di bawah pimpinan Saddam Hussein segera kemudian mengumumkan penaklukannya ke atas Kuwait. 

Dalam beberapa minggu sahaja, Bush telah berjaya menyakinkan semua kerajaan dunia yang berkepentingan, termasuklah semua negara Arab dan lain-lain negara Islam untuk menyertai United Nations (UN) mengenakan sekatan ekonomi ke atas Iraq.
Mereka mula menghantar angkatan militari secara besar-besar di sepanjang sempadan antara Kuwait dan Arab Suadi. Angkatan militari seramai 690,000 orang, yakni 540,000 orang merupakan tentera Amerika Syarikat. Ini merupakan perhimpunan militari terbesar sekali dalam sejarah dunia dengan teknologi persenjataan canggih dalam sejarah peperangan.

Pada penghujungan tahun 1990, pentadbiran Bush hampir hilang kesabaran terhadap tindakan sekatan ekonomi dan bersedia untuk melancarkan serangan ke atas Iraq. Pada 29 November, 1990 berdasarkan kepada cadangan Amerika Syarikat maka pertubuhan UN telah membuat pengundian untuk mengambil tindakan militari ke atas Iraq di Kuwait. UN telah mengeluarkan kata amaran kepada Iraq agar keluar dari Kuwait sebelum atau pada 15 Januari 1991. 

Pada 12 Januari, kedua-dua dewan kongres Amerika Syarikat mengundi untuk membenarkan penggunaan kuasa militari ke atas Iraq, walaupun ramai ahli parti Demokrat menentang resolusi tersebut dan menegaskan agar tindakan sekatan ekonomi itu diberi masa yang lebih lama. 

Pada 16 Januari, angkatan militari Amerika Syarikat dan sekutunya-UN mula melancarkan serangan bom ke atas angkatan Iraq di Kuwait dan juga ke atas kawasan-kawasan pembangunan militari dan industri di Iraq sendiri.

Serangan bom telah berlarutan selama enam hari, dan menghadapi sedikit tentangan daripada angakatan tentera udara Iraq yang kecil. Angkatan Bersekutu tidak menghadapi banyak kesukaran tetapi hanya kehilangan nyawa 141 orang tentera. Manakala di pihak Iraq pula, tidak terdapat statistik yang tepat tentang kematian tenteranya, namun statistik rasmi menyebut lebih daripada 100,000 orang tenteranya telah terkorban. Pada 18 Februari, Iraq telah mengumumkan penyerahan kalah kepada UN dan ini menamatkan telah Perang Teluk. Kuwait telah kembali kepada pemerintahan monarkinya yang dikatakan tidak disenangi oleh rakyatnya sendiri.

Pencarian satu agenda domestik

Kepopulariti Bush telah mencatat rekod yang tinggi selepas tamatnya Perang Teluk. Berdasarkan kepada survey pada masu itu, lebih 90 peratus bersetuju dengan cara Bush mengemudikan pentadbiran negara. Ini merupakan catatan yang paling tinggi dalam sejarah Amerika Syarikat. 

Walau bagaimanapun, apabila perhatian mula beralih kepada isu-isu domestik, terutamanya dalam suasana kelemesetan ekonomi yang telah melanda sejak akhir tahun 1990 dan memasuki tahun keduanya, maka kepopulariti presiden Bush terus merosot secara mendadak.

Pentadbiran Bush menghadapi beberapa kesukaran dalam mempromosikan agenda domestiknya. Pertama, Bush mewarisi beban hutang dan defisit kerajaan yang telah lebih satu dekad lama tidak dapat dikawal. Kedua, Presiden Bush menghadapi kritikan daripada ahli-ahli kongres dari parti Demokratik yang pada keseluruhannya tidak mahu memberi kerjasama dengan beliau. Ketiga, presiden terlalu bersikap berat sebelah kepada golongan haluan kanan dalam partinya, terutamanya secara aktif melibatkan diri dalam gerakan isu-isu kebudayaan seperti pengguguran yang dianjurkan oleh golongan kanan tersebut. 

Kongres dan White House berjaya mencapai satu kerjasama dalam menyediakan satu pelan untuk menyelamatkan industri simpanan dan pinjaman daripada cair dan musnah. Pada tahun 1990, presiden bersetuju kepada kenaikan cukai yang signifikan sebagai sebahagian daripada ‘pakej belanjawan’ (budget package) yang dirangka untuk mengurangkan defisit. Pada tahunn1991, hampir dua tahun mengharungi perdebatan, akhirnya kongres dan Bush bersetuju mengkaji semula rang undang-undang hak sivil (sivil-right bill) untuk membasmi masalah diskriminasi kerja.

Namun begitu, masalah domestik yang paling serius dihadapi oleh pentadbiran Bush ialah kelemesetan ekonomi yang berlarutan sejak tahun 1990 dan ianya hanya dapat pulih sedikit pada tahun 1992. 

Pilihanraya 1992

Pada suatu ketika kepopulariti Bush amatlah tinggi menjelang pilihanraya 1992, namun tidak seorang pun ahli parti Demokrat yang berani tampil untuk bersaing. Bill Clinton, muka baru dalam parti Demokrat dan menjadi gabenor Arkansas selama 5 tahun. Dengan taktik kempen yang menumpu kepada masalah atau isu perkauman dan kebudayaan yang selama ini telah membahagi-duakan parti Demokrat itu sendiri, Clinton akhirnya berjaya memenangi pencalonannya. 

Manakala presiden Bush menghadapi saingan daripada seorang jurnalis konservatif, Pat Buchanan untuk memenangi pencalonan dari parti Republikan dalam pilihanraya presiden. Pada masa yang sama juga seorang billionaire, Ross Perot dari Texas mengumumkan untuk bertanding pada pilihanraya presiden sebagai calon bebas. 

Pada hari pengundian, undi terbanyak telah memihak kepada Clinton. Clinton memenangi 370 undi elekoral berbanding 168 kepada Bush dan tiada kepada Perot. 

Pentadbiran baru, Clinton sudah bersiap sedia untuk mengharungi pelbagai masalah domestik sejajar dengan perubahan masyarakat yang pesat.

